
Përshëndetje!

Quhem XY dhe e shkruaj këtë email sepse kam nëvojë për një qartësim juridik mbi 

situatën në të cilën ndodhem aktualisht në raport me Fakultetin e Shkencave Sociale të 

Universitetit të Tiranës.

Aktualisht jam student në vitin e tretë të ciklit bachelor pranë Departamentit të Filozofisë 

në FSHS. Për mua është degë e dytë studimi pasi kam kryer një cikël bachelor në degën 

juridik në Universitetin “Ismail Qemali” në Vlorë (2011-2014), master shkencor në 

filozofi në Departamentin e Filozofisë në FSHS (2015-2017) dhe master shkencor në 

juridik pranë UET (2018-2019). Në 2023 u regjistrova në bachelor pranë Departamentit 

të Filozofisë në FSHS dhe i përfundoj studimet këtë vit akademik.

Problemi që më nxit të shkruaj këtë email është në lidhje me tarifën e shkollimit. Sipas 

informacionit që mora nëpërmjet një bisede me përgjegjësin e zyrës së financave të 

FSHS, unë kam detyrimin të pagoj të tre vitet e studimit sipas tarifës së përcaktuar për 

ndjekjen e studimeve si degë e dytë, pavarësisht se jam student ekselence në vitin e pare 

dhe në vitin e dytë.

Jam i paqartë në lidhje me këtë pozicion të insitucionit sepse normat juridike specifike e 

përcaktojnë po aq qartë këtë situatë.

Në LIGJ Nr. 80/2015 PËR ARSIMIN E LARTË DHE KËRKIMIN SHKENCOR NË 

INSTITUCIONET E ARSIMIT TË LARTË NË REPUBLIKËN E SHQIPËRISË, Neni 6 

Përkufizime shkruhet në pikën 3: “Bursa” është financimi monetar që jepet për të 

mbështetur arsimimin e një studenti, mbi bazën e arritjeve akademike të tij ose kritereve 

të tjera, në përputhje me aktet ligjore dhe nënligjore në fuqi.” Më poshtë në të nëjtin nen, 

pika 30 përkufizon si “Tarifa e shkollimit” është vlera monetare që paguan studenti për 

ndjekjen e një programi studimi pranë një institucioni të arsimit të lartë.” Kjo pikë 

plotësohet nga pika 31 “Tarifa e studimit” përfshin tarifën e regjistrimit dhe tarifën e 

shkollimit”, që përfshin në përkufizim edhe pikën 29, e cila përcakton se: “Tarifa e 

regjistrimit” është vlera monetare që paguan studenti për t’u regjistruar në një program 

studimi.”

I solla këto përkufizime sepse dua të bëj të qartë dallimin e konceptit juridik të “Tarifës 

së shkollimit” dhe të “Bursës”. Unë nuk pretendoj për bursë financiare si student i 

shkëlqyer por për zbatimin e drejtë të LIGJ Nr. 80/2015 PËR ARSIMIN E LARTË DHE 

KËRKIMIN SHKENCOR NË INSTITUCIONET E ARSIMIT TË LARTË NË 

REPUBLIKËN E SHQIPËRISË, Neni 85 Ndjekja e një programi të dytë studimi në 

21.04.2026

I nderuar,

Së pari, ju falënderojmë për komunikimin dhe ju përgëzojmë për rezultatet tuaja akademike, si dhe ju urojmë 

suksese në përfundimin e studimeve.

Në shqyrtim të kërkesës suaj, si dhe referencave ligjore dhe nënligjore të paraqitura prej jush, konstatohet se 

pretendimi juaj lidhur me përjashtimin nga tarifa e shkollimit, në cilësinë e studentit të shkëlqyer që ndjek një 

program të dytë studimi, paraqitet i mbështetur në dispozitat e kuadrit ligjor dhe rregullator në fuqi. Në veçanti, 

referencat e sjella prej jush lidhur me parashikimet e Ligjit nr. 80/2015, aktet nënligjore në zbatim të tij, si dhe 

dispozitat përkatëse të Statutit dhe Rregullores së institucionit, evidentojnë ekzistencën e përjashtimit nga 

rregulli i përgjithshëm për përballimin e kostos së plotë të studimeve nga studentët e shkëlqyer.

Në këtë kuptim, vlerësojmë se pretendimi juaj për t’u trajtuar sipas këtij përjashtimi është i bazuar.

Njëkohësisht, sqarojmë se zbatimi konkret i këtij përjashtimi, verifikimi i statusit tuaj dhe reflektimi 

administrativ i tij në detyrimet financiare përkatëse, përbëjnë çështje që trajtohen nga institucioni i arsimit të 

lartë ku ju ndiqni studimet, nëpërmjet strukturave kompetente juridike dhe financiare.

Për sa më sipër, ju sugjerojmë që këtë çështje ta adresoni pranë Universitetit të Tiranës, për ndjekjen e 

procedurave administrative përkatëse dhe zbatimin e dispozitave në fuqi në rastin tuaj konkret.

Me respekt,

Pergjigjia jepet e plote Jo

35 23.04.2026

Përshëndetje,

Ju shkruaj në lidhje me kontratën që kam lidhur me institucionin tuaj për përfitimin e 

mbështetjes financiare gjatë studimeve.

Unë kam përfunduar studimet në degën Informatikë pranë Fakultetit të Shkencave të 

Natyrës (FSHN), Universiteti i Tiranës, për periudhën 2022–2025. Gjatë vitit të parë të 

studimeve kam përfituar mbështetje financiare sipas marrëveshjes së nënshkruar, e cila 

parashikonte gjithashtu një angazhim të detyruar pune prej tre vitesh në Shqipëri në 

përfundim të studimeve.

Aktualisht, më është kërkuar një kopje e kësaj kontrate nga institucioni im, por unë nuk 

disponoj një kopje, pasi nuk më është dhënë në momentin e nënshkrimit.

Në këtë kuadër, ju lutem nëse është e mundur të më vini në dispozicion një kopje të 

kontratës në fjalë.

Ju falënderoj paraprakisht për bashkëpunimin dhe mirëkuptimin.

Me respekt,

24.04.2026

Përshëndetje,

Në vijim të kërkesës suaj ju informoj se:

Kopjen tuaj të marrëveshjes e ke gati, të lutem paraqitu sot në datë 24.04.2026 për ta tërhequr.

Faleminderit,

Pergjigjia jepet e plote Jo

36 24.04.2026

Përshëndetje,

Uroj të jeni mirë.

Po ju drejtohem për të marrë informacion lidhur me mënyrën se si do të vazhdojë pjesa e 

bursës gjatë studimeve Master. Duke qenë se kam përfituar bursë në degë prioritare, do të 

doja të dija nëse kjo bursë do të vazhdojë edhe gjatë Masterit dhe cilat janë kushtet apo 

procedurat që duhet të ndjek.

Ju lutem, nëse është e mundur, të më jepni një sqarim më të detajuar mbi këtë çështje.

Faleminderit për kohën dhe ndihmën tuaj.

29.04.2026

Përshëndetje,

Faleminderit për interesimin tuaj.

Ju bëjmë me dije se për vitin aktual akademik, studentët që kanë vijuar studimet në programe të përcaktuara si 

prioritare janë trajtuar me bursë, në përputhje me kriteret dhe procedurat në fuqi.

Për sa i përket vijimit të kësaj mbështetjeje gjatë studimeve Master në vitin e ardhshëm akademik, është ende 

herët për të dhënë një konfirmim përfundimtar, pasi mund të ketë ndryshime në aktet ligjore dhe nënligjore që 

rregullojnë këtë skemë.

Në çdo rast, Agjencia Kombëtare e Financimit të Arsimit të Lartë (AKFAL) publikon njoftimet përkatëse në 

faqen zyrtare dhe, gjithashtu, njofton studentët përmes email-it.

Ju ftojmë të ndiqni njoftimet tona zyrtare për çdo përditësim.

Me respekt,

Pergjigjia jepet e plote Jo

37 Jo

38 23.04.2026

Përshëndetje,

Uroj të jeni mirë.

Po ju drejtohem nëpërmjet këtij emaili pasi jam e interesuar të di nëse mund të vazhdoj 

studimet Master në degën për fëmijët me nevoja të veçanta, apo nëse duhet të ndjek 

Masterin profesional në arsimin fillor.

Kjo paqartësi lidhet edhe me faktin që kam fituar bursën e degës prioritare dhe nuk jam e 

sigurt se si do të funksionojë pjesa e vazhdimit të studimeve Master.

Ju lutem, nëse është e mundur, të më jepni një sqarim lidhur me këtë çështje.

Faleminderit për kohën dhe ndihmën tuaj.

Me respekt,

24.04.2026

Përshëndetje,

Në vijim të emailit tuaj, ju sqarojmë se, në kuadër të përfitimit të bursës për programe prioritare sipas VKM nr. 

386/2022, vijimi i studimeve në ciklin e dytë (Master) duhet të jetë në të njëjtën fushë studimi ose në një 

program të përafërt/profilizuar brenda së njëjtës fushë, për të cilën keni përfituar mbështetje financiare.

Në këtë kuptim, ju mund të vijoni studimet Master në programe që lidhen me fushën e arsimit, përfshirë edhe 

profile më specifike si arsimi për fëmijët me nevoja të veçanta, nëse ato konsiderohen pjesë e së njëjtës fushë 

studimi.

Përzgjedhja konkrete midis programeve (p.sh. Master profesional në arsimin fillor apo programe të tjera brenda 

fushës) mbetet në vlerësimin tuaj, duke u siguruar që programi i zgjedhur të jetë në përputhje me fushën për të 

cilën keni përfituar bursën.

Për çdo paqartësi mbi përputhshmërinë e programit specifik, rekomandohet gjithashtu konsultimi me 

institucionin e arsimit të lartë ku do të aplikoni.

Faleminderit,

Pergjigjia jepet e plote Jo

39 30.04.2026

Unë që po ju shkruaj jam XY.  Në vitin 2021 nisa një program të dytë studimi në 

Fakultetin e Mjeksisë Dentare, dega Stomatologji.

Gjatë kohës së studimeve u njoha me mundësinë për të përfituar kredi studentore. Viti I 

studimeve në fakultet është 233961 lekë, ndaj vendosa të aplikoj për kredi studentore me 

vlerë 700 000 lekë e cila përfshinte 3 vite të vlerës së tarifës së studimeve e cila u 

aprovua.

Me datë 4 Apr 2025 jam njoftuar se jam miratuar si student që do të përfitoj nga skema e 

kreditimit studentor. Vlera e kredisë se miratuar me vendim te Bordit Drejtues është 

700,000 (shtatëqind mijë) lekë. 

Për një vit dhe pse u paraqita në degë te Credins Bank nuk mora asnjë përgjigje. Vetëm 

pas një emaili të datës 30 Mars 2026 u angazhuan për të më dhënë vlerën.  

Vështirësitë që hasa ishin:

1.       Duhej të isha në mardhënie pune

2.       Duhej të kasha një dorëzanës

Nëse unë jam e varfër dhe nuk kam dorëzanës nuk marr kredi. Kushte të cilat i plotësova 

dhe duke u detyruar të bëj shkëputje nga trungu familjar të cilët nuk poltësonin kushtin 

(dorëzanës u bë motra ime).

Pas komunikimeve me punonjësen dhe pagesës nga ana ime të vlerave përkatëse në 

Credins Bank sigurimin e jetës në vlerë 15 190 lekë dhe disbursimi 7000 lekë u aprovua 

shuma.

Me datë 28 Prill 2026 bëra dhe pagesën e shkollës për 3 vite në fakultetin e Mjeksisë 

Dentare në Tiranë me këtë shumë.

Në fund kërkoj nga banka që të më tregojnë se kur do të jet afati i fundit që do të paguaj 

këst kredie. Rezulton që duhet të paguaj  për 84 muaj vlerën prej 10 564 leke duke kapur 

vlerën 887 565 për të cilën nuk jam vënë në dijeni gjatë procedurës.

Sot I dëgova një email bankës ku kërkova:

1.       Mbyllje urgjente të kredisë.

2.       Zbritje nga shuma, pagesën për sigurimin e jetës dhe komisionin e disbursimit.

A është 2 përqind e vlerës shuma 887 565 plus sigurimin e jetës në vlerë 15 190 lekë dhe 

disbursimi 7000 lekë?  Ky ishte rezultati I një Kredie Studentore.

Kjo nuk është Kredi Studentore, ky është mashtrim.  

Ju lutem merreni në konsideratë mesazhin tim që studentët të tjerë të mos përjetojnë një 

vit stres për këtë lloj rezultati.

04.05.2026

Përshëndetje,

Në vijim të email-it tuaj lidhur me kredinë studentore, ju falënderojmë për komunikimin dhe ndajmë 

shqetësimin tuaj lidhur me situatën e paraqitur.

Nga sa parashtroni, rezulton se kemi të bëjmë me elementë që lidhen drejtpërdrejt me kontratën individuale të 

lidhur ndërmjet jush dhe bankës. Në këtë kuadër, për të kuptuar saktë situatën dhe për t’ju dhënë një përgjigje të 

plotë dhe të argumentuar, ju lutemi të na përcillni një kopje të kontratës së kredisë së lidhur me bankën, së 

bashku me planin e disbursimit/planin e pagesave.

Sqarojmë se, në kuadër të skemës së kreditimit studentor, në përputhje me VKM nr. 440, datë 19.06.2023, 

Agjencia Kombëtare e Financimit të Arsimit të Lartë mbulon subvencionimin e interesit në masën 5%, ndërsa 

studenti përfitues ka detyrimin të paguajë pjesën e interesit 2%që i takon, sipas kushteve të përcaktuara në 

kontratë.

Gjithashtu, marrëdhënia kontraktuale për kredinë lidhet ndërmjet jush dhe bankës përkatëse, e cila operon mbi 

bazën e marrëveshjes dypalëshe AKFAL – Banka Credins. Për rrjedhojë, çdo kusht specifik (afatet, këstet, 

komisionet, sigurimi, etj.) përcaktohet në kontratën tuaj individuale me bankën, në përputhje me VKM-në nr. 

440 dhe marrëveshjen përkatëse.

Bazuar në kuadrin ligjor në fuqi dhe në marrëveshjen ndërmjet AKFAL dhe bankës, skema e kreditimit 

studentor është e rregulluar dhe e mbikëqyrur institucionalisht dhe nuk përbën në asnjë rast praktikë 

mashtruese. Për të adresuar në mënyrë të plotë shqetësimin tuaj, specialistët e AKFAL do të shqyrtojnë në detaj 

çdo element të kontratës dhe dokumentacionit shoqërues, në përputhje me kuadrin ligjor në fuqi.

Duke qenë se aktualisht AKFAL nuk është njoftuar nga banka për nënshkrimin e kontratës suaj të kredisë, do t’i 

drejtohemi Bankës Credins për sqarime dhe verifikime të mëtejshme, në zbatim të marrëveshjes dypalëshe 

AKFAL – Banka Credins.

Në pritje të dokumentacionit nga ana juaj, për të vijuar me shqyrtimin e rastit.

Faleminderit për bashkëpunimin.

Pergjigjia jepet e plote Jo


